
Коми Республикаса Каналан Сӧветӧ 2018 вося тӧвшӧр тӧлысь 1 лунсянь рака тӧлысь 31 лунӧдз гражданасянь воӧм гижӧда шыӧдчӧмъяс видлалӧм
Коми Республикаса Каналан Сӧветӧ (водзӧ — Каналан Сӧвет) 2018 вося тӧвшӧр тӧлысь 1 лунсянь рака тӧлысь 31 лунӧдз воис 247 шыӧдчӧм, на пиысь 113 гижӧда шыӧдчӧм (сы лыдын 78 асшӧр шыӧдчӧм, ӧтйӧза организацияяссянь 25 да котыръяссянь 10 шыӧдчӧм). 
Став гижӧда шыӧдчӧм лыдысь быд коймӧд письмӧ (35) воис Ӧтуввез-водзвежӧс пыр, мый меститчӧма Ӧтуввезйын Каналан Сӧветлӧн официальнӧй сайтын. 

Письмӧясыс воисны республикаса дас кык муниципальнӧй юкӧнса олысьяссянь. Медтшӧкыда Каналан Сӧветӧ шыӧдчылісны Сыктывкарса олысьяс (61). Отчётнӧй кадколастын 11 шыӧдчӧм воис странаса мукӧд дінмуысь – Москва, Санкт-Петербург, Липецк, Барнаул, Свердловск обласьтса Каменск-Уральский карысь, Москва обласьтса Щелково карысь, Челябинск обласьтса Копейск карысь, Красноярскӧй крайса Краснотуранск сиктысь. Ӧти шыӧдчӧм воис Беларусь Республикаысь.
Коми Республикаса Каналан Сӧветӧ 2018 вося І кварталын воӧм гижӧда шыӧдчӧмъяслӧн тематика 

Гижӧда шыӧдчӧмъяссӧ видлалӧмыс петкӧдлӧ, мый гражданаӧс медся ёна майшӧдлӧны канмукӧд, йӧзкотыркӧд да политикакӧд йитчӧм юалӧмъяс, на лыдын олан пунктъяс социальнӧя да экономика боксянь сӧвмӧдӧм, канму власьт органъяслӧн, да меставывса асвеськӧдлан органъяслӧн да ӧтйӧза организацияяслӧн удж.
Сідз, вужвойтырлысь олӧмсӧ бурмӧдӧм могысь ӧтйӧза организация ыстіс коми войтырлӧн Ухтаын 25-ӧд конференциялысь помшуӧм да вӧзйис пыртны ва, вӧр, вот, сьӧмкуд кодексъясӧ, а сідзжӧ экология экспертиза йылысь федеральнӧй оланпастэчасӧ стӧчмӧдӧмъяс. Водзӧ воӧны коми кыв серти вӧзйӧмъяс дасьтӧм йылысь шыӧдчӧмъяс: республикаын велӧдны коми кыв бать-мамлӧн сӧгласлунтӧг; могмӧдны школьникъясӧс коми-роч кывкудӧн; содтыны школаясын да вылыс тшупӧда велӧдчанінъясын коми кыв велӧдан часъяс; восьтыны коми кыв велӧдан воскреснӧй школаяс да библиотекаясын кружокъяс.
Инта карса Котшмӧс грездысь олысьяс шыӧдчисны сы могысь, медым югзьӧдісны уличьяссӧ. Грездын олӧ 40 морт да тайӧ мытшӧдсӧ бырӧдӧм вылӧ колӧ сӧмын 5-6 светильник.
Сыктывкарса олысьяс корӧны дзоньтавны «Товары для дома» вузасянінлы паныд Орбиталань мунысь автобусъяслы сувтланін.
Сыктывкарса Гӧрд Партизанъяс уличса 48 керкаын, 19 ОСК-ын, олысьяс паныдӧсь налӧн керка дорын вузасян-офис шӧрин стрӧитӧмлы.
Мӧд местаын – социальнӧя могмӧдан да йӧзлысь дзоньвидзалун видзан юалӧмъяс.
Сыктывкарлӧн Вылыс Максаковка посёлокса ӧтйӧза сӧвет корӧ отсавны разьны посёлокын йӧзлысь дзоньвидзалун видзӧм йылысь мытшӧдсӧ: стрӧитны Шордор микрорайонын ФАП; сетны «Максаковка» социальнӧй да йӧзлысь дзоньвидзалун бурмӧдан шӧрин Коми Республикаса канму сьӧмкуд учреждениелысь Вӧр кылӧдан улич кузя 34-ӧд №-а зданиесӧ посёлокса поликлиника улӧ.
Шыӧдчӧны вермытӧм челядьлӧн бать-мам, кодъяслы медицина петкӧдласъяс серти колӧ вӧчны МРТ вонас некымынысь. Сыктывкарын татшӧм аппаратыс, кӧні челядь вермӧны обследуйтчыны – ӧти, но ас кадӧ вӧчны тайӧс позянлуныс абу, сы вӧсна мый ыджыд ӧчередь, аппаратыс корсюрӧ жугавлӧ. 
«Диабет» Коми дінмуса ӧтйӧза организация юӧртӧ сахарнӧй диабетӧн висьысьясӧс тест-полоскаясӧн льгота серти могмӧдӧмкӧд йитчӧм мытшӧдъяс йылысь.
Водзӧ республикаын олысьясӧс майшӧдлӧны оланін да коммунальнӧй юкӧнын мытшӧдъяс.
Йӧз, кодъяс олӧны маневреннӧй фондын татшӧм инпас серти: Промышленнӧй улича, 15-ӧд №-а керка (Сыктывкар) корӧны краситны-мавтны да дзоньтавны керкасӧ, сувтӧдны содтӧд бойлеръяс, медым пыр сетны пӧсь ва, ӧшӧдны пошта кудъяс, вӧчны челядьлы площадка да мукӧдтор. Республикаын олысьяс асланыс шыӧдчӧмъясын юасьӧны, мыйла ОКО-лӧн могмӧсъясысь тарифъясыс ыджыдӧсь; кыдзи вуджӧдны капитальнӧя дзоньталӧм вылӧ чукӧртӧм сьӧмсӧ асланыс ТСЖ-лӧн торъя тшӧт вылӧ; кыдз уджалӧны Сыктывкарлӧн Шордор микрорайонын очистнӧй сооружениеяс да юасьӧны уличаяс югзьӧдӧм йылысь. Сідзжӧ олысьяс кӧсйӧны тӧдмавны Мылдін посёлокын уна патераа олан керкаяс стрӧитан кварталсӧ пӧсь ваӧн могмӧдӧм; Сыктыв районса Визин сиктын ваӧн могмӧдӧм да колонкаяс дзоньталӧм йылысь.
Сыктывкар да Ухта каръясын олысьяссянь воисны шыӧдчӧмъяс, кӧні найӧ вӧзйӧны бурмӧдны оланпастэчас. Медводдза кварталын гражданасянь воис 3 вӧзйӧм со мый йылысь.
Йӧзлысь дзоньвидзалун видзан учреждениеӧн веськӧдлысь вӧзйӧ пыртны закупкаяс йылысь оланпасӧ вежсьӧм сы серти, медым лои позянлун ньӧбны ас могъяс вылӧ сёян-юан 100 сюрс шайтӧдз, мый оз пыр 2 миллион шайт мындаӧ, сы вӧсна мый дзескӧдӧмъяс вӧсна учреждениеяс ньӧбӧны омӧль ногтуя сёян-юан.
Ухта карса олысьлӧн, кыдзи 2 группаа вермытӧмлӧн, эм инӧд, мый серти сійӧс позьӧ мездыны транспорт вотысь, но тайӧ льготаын сылы ӧткажитӧма, сы вӧсна мый автомашина двигательыслӧн выныс 100 в.в. ыджыдджык. Такӧд йитӧдын сійӧ вӧзйӧ пыртны оланпастэчасӧ вежсьӧмъяс, мый серти вермытӧмъяс вермисны эськӧ босьтны урчитӧм мындаын льготасӧ сэк, кор двигательыслӧн выныс ыджыдджык индӧм петкӧдласысь.
Сыктывкарса олысь вӧзйӧ, медым депутатъяс эз примитны «беби-боксъяс» йылысь оланпас баласӧ, да лыддьӧ, мый татшӧм система пыртӧм бӧрын йӧзкотырын содас кывкуттӧм бать-мамлӧн лыдыс, мый вермас кисьтны семьялысь институтсӧ.
93 гижӧда шыӧдчӧм видлалісны Каналан Сӧветса юрнуӧдысьяс: Каналан Сӧветса Веськӧдлысь Н.Б. Дорофеева, Каналан Сӧветса Веськӧдлысьӧс Медводдза вежысь А.П. Макаренко, Каналан Сӧветса Веськӧдлысьӧс вежысьяс В.А. Косов да В.В. Жиделева.
Оланпастэчас да меставывса асвеськӧдлӧм комитет видлаліс 7 шыӧдчӧм, на пиысь 6 – Каналан Сӧветса юрнуӧдысьяслӧн тшӧктӧм серти; социальнӧй политика комитет – 2 шыӧдчӧм Каналан Сӧветса юрнуӧдысьяслӧн тшӧктӧм серти; сьӧмкуд, вот да экономическӧй политика комитет – 13 шыӧдчӧм, на пиысь 10 – Каналан Сӧветса юрнуӧдысьяслӧн тшӧктӧм серти; вӧр-ва озырлун, вӧр-ваӧн вӧдитчӧм да экология комитет – 3 шыӧдчӧм, на пиысь 2 – Каналан Сӧветса юрнуӧдысьяслӧн тшӧктӧм серти.
Каналан Сӧветлӧн Аппаратса юрнуӧдысь Д.Н. Челпановский видлаліс Каналан Сӧветса юрнуӧдысьяслӧн тшӧктӧм серти 2 шыӧдчӧм.
Пыдісянь видлалӧм могысь 53 гижӧда шыӧдчӧм Каналан Сӧветса чина йӧз ыстісны Коми Республикаса олӧмӧ пӧртысь власьт органъясӧ, Коми Республикаса прокуратураӧ, республикаса муниципальнӧй районъяслӧн да кар кытшъяслӧн муниципальнӧй юкӧнъясса администрацияясысь чина йӧзлы.
Гражданалӧн шыӧдчӧм серти уджын тӧдчана сійӧ, мый шыӧдчысьяс аттьӧалӧны оланпас пыртысьясӧс отсӧг сетӧмысь. Сідз, отчётнӧй кадколастын нёль аттьӧалана гижӧд воис Н.Б. Дорофеевалы, В.А. Косовлы да Т.А. Саладиналы.
Индӧм кадколастын Каналан Сӧветӧ воӧм шыӧдчӧмъясын шыӧдчысьяс тӧдчӧдісны со татшӧм юалӧмъяс:
Сыктывкарса Шордор микрорайон биаруӧн могмӧдӧм;
«Ухта карса 1 №-а больнича» йӧзлысь дзоньвидзалун видзан канму сьӧмкуд учреждение дорын вертолёт площадка стрӧитӧм;
Печора карын олан керкаясын лифтъяс вежӧм;
Сыктывкарса Максаковка посёлокын автобус сувтланінъяс югзьӧдӧм;
Койгорт районын автомашинаяс пасйӧм да водительлысь правояс сетӧм серти канму могмӧсъяс сетан жырйӧ электрооборудование ньӧбӧм да колана кӧлуйӧн могмӧдӧм вылӧ сьӧм сетӧм;
Койгорт посёлокын Культура шӧринлысь здание выльмӧдӧм да Кажым посёлокын 120 места вылӧ школа-сад стрӧитӧм могысь сьӧм сетӧм;
стомируйтӧм висьысьяслы сьӧм сетӧм;
«Ӧткодь позянлун» уджтасса нуӧдан мероприятиеяс серти серпас вежсьӧм;
Сыктывкарса Льӧмъю турбазаын олысьясӧс транспортӧн могмӧдӧм;
Мирӧвӧй ёрдысьлӧн этикалы паныд мунысь морттуй да вежавидзтӧмлун;
Усинск карын шӧйтысь понъяс;
Россияса Президентӧс бӧрйӧм;
ичӧт удждон;
Сыктывдін районса Зеленеч посёлокын оланін фонд могмӧдӧм вылӧ вывті ыджыд тарифъяс;
пӧжар бӧрын веськӧдлан компанияӧн патера дзоньталӧм;
керкаяс капитальнӧя дзоньталӧм;
киссьӧм да аварийнӧй оланінысь гражданаӧс мӧдлаӧ овмӧдан уджтас серти оланін сетӧм;
гражданаӧн лӧньлун йылысь оланпас торкӧм;
республикаса социальнӧй мынтӧмъяс индексируйтӧм да боевӧй тышъясса ветеранъяслы транспорт вотысь льгота сетӧм;
Айму вӧсна Ыджыд тышын участвуйтысьлӧн дӧвалысь олан условиеяс бурмӧдӧм;
Сыктывдін районса Кӧмъяр посёлок Ӧтуввез дорӧ йитӧм;
уджӧ пыртан объектъяс серти, кутшӧмъяслӧн ыджыд энергетика окталун, организациялӧн эмбур вылӧ вот мынтӧмысь мездӧм;
республиканскӧй сьӧмкудйысь нормативнӧй-инӧда актъяс официальнӧя йӧзӧдӧм вылӧ вичмӧдӧм сьӧм мында йылысь юӧр сетӧм;
муниципальнӧй служащӧйяслы уджысь мынтысьӧм;
инӧд видзысь органъяслӧн удж;
меставывса асвеськӧдлан органъясысь чина йӧзлӧн удж;
матысса 3 во кежлӧ республика сӧвмӧдан проект сетӧм;
челядьӧс школаӧдз велӧдан учреждениеясӧ челядьӧс босьтӧм;
сьӧмӧн отсӧг сетӧм: Сьӧдкыркӧтш посёлокса 20 №-а школалы 70 во; Луздор районлӧн Гурьёвчи посёлокса «Зарни арлыд» ветеранъяслӧн хорлы 15 вося тшупӧда пас тырӧмкӧд йитӧдын; Ыджыдлунлы сиӧм фестивальын участвуйтысь челядьлы козинъяс дасьтӧм; Вылыс Максаковка посёлокын Йӧввыв да воин-интернационалистӧс казьтылан лун пасйӧм; Краснозатонскӧй, Трёхозёрка, Сьӧдкыркӧтш посёлокъясын (Сыктывкар) Айму дорйысьлысь лун да Аньяслысь войтыркостса лун пасйӧм; ЮАР-ын Пауэрлифтингысь ставмирса первенствоӧ пырӧдчӧм да мукӧдтор.
1 диаграмма дорӧ вуджӧдӧм 
	Письма, поступившие через Интернет-приёмную; 31%
	-
	Ӧтуввез-водзвежӧс пыр воӧм письмӧяс; 31%


2 диаграмма дорӧ вуджӧдӧм 
	Государство, общество, политика
	-
	Канму, йӧзкотыр, политика

	Социальная сфера
	-
	Социальнӧй юкӧн

	Экономика
	-
	Экономика

	Оборона, безопасность, законность
	-
	Оборона, безопасносьт, оланпаслун

	Жилищно-коммунальная сфера
	-
	Оланін-коммунальнӧй юкӧн




